
Dyddiad cyhoeddi:  20 Mawrth 2026

Cais Rhyddid Gwybodaeth 49/26

Rydych chi wedi gofyn y canlynol i ni…

A fyddech cystal â darparu’r wybodaeth ganlynol mewn perthynas â’r rhaglen barhaus i ddifa colomennod yn Nepo Treganna.

1. Roedd y drwydded yn dibynnu ar ddefnyddio dulliau rheoli angheuol, er enghraifft GL41, GL42.

2. Dyddiadau dechrau a gorffen unrhyw gontract ar gyfer defnyddio dulliau angheuol o reoli adar yn Nepo Treganna, y cyfnod byrraf, ac unrhyw gymalau sy’n gofyn am ailasesu amodau sy’n cyfiawnhau dulliau rheoli angheuol.

3. Unrhyw ddogfennau cysylltiedig sy’n dangos bod dulliau rheoli angheuol wedi cael eu defnyddio at ddiben a ganiateir o dan y drwydded honno, er enghraifft oherwydd risgiau i iechyd a diogelwch neu ddifrod difrifol i eiddo.

4. Copïau o’r holl gofnodion ymweliadau, cardiau gwaith, neu daflenni ymweld a gwblhawyd gan staff y contractwyr yn ystod ymweliadau difa yn Nepo Treganna.

5. Unrhyw ddogfennau ychwanegol a gwblhawyd gan y contractwr ar y safle sy’n cofnodi cyfiawnhad dros ddefnyddio dulliau rheoli angheuol, gan gynnwys cyfeiriadau at y drwydded neu sail gyfreithiol arall.

6. Unrhyw bolisïau, gweithdrefnau neu ganllawiau gan Trafnidiaeth Cymru neu gontractwyr ynghylch adar sy’n cael eu saethu ond nad ydynt yn cael eu lladd ar unwaith (e.e. adfer, ewthanasia, neu weithdrefnau lles ar gyfer adar sydd wedi’u hanafu).

7. Cofnodion sy’n dangos pa mor aml mae’r defnydd o ddulliau rheoli angheuol yn cael eu hadolygu yn Nepo Treganna, gan gynnwys unrhyw werthusiadau blynyddol neu gyfnodol, a dogfennau sy’n dangos canlyniad yr adolygiadau hyn, gan gynnwys penderfyniadau i barhau, lleihau neu atal defnyddio dulliau rheoli angheuol.

8. Cofnodion neu ddogfennau o fesurau nad ydynt yn angheuol a roddwyd ar waith yn Nepo Treganna cyn defnyddio dulliau rheoli angheuol, er enghraifft rhwydi, pigau, laserau, atalyddion acwstig.

9. Unrhyw werthusiadau neu adroddiadau sy’n dangos a oedd y mesurau hyn nad ydynt yn angheuol yn effeithiol neu’n aneffeithiol.

YMATEB

Cwestiwn 1

Cyfoeth Naturiol Cymru / Trwydded Gyffredinol 002
Cwestiwn 2
Dyddiad dechrau 30-10-25 Dyddiad gorffen 29-12-25. Roedd hyn yn ymwneud ag adroddiadau a chwynion amrywiol yn ymwneud â baw colomennod yn ardaloedd y gweithdai, gan gynnwys platfformau mynediad, canllawiau a llwybrau cerdded. Awgrymodd ein contractwr hylendid y dull hwn i ni ar ôl cynnal arolwg.
Cwestiwn 3
Adroddiadau arsylwi a gafwyd ar 04-09-25 yn honni problem o ran iechyd a diogelwch. Gwelodd Rheolwr faw colomennod hefyd wrth gerdded o amgylch y safle.
Cwestiwn 4
Gweler y daenlen sydd ynghlwm.
Mewn perthynas â’r golygiadau, mae’r esemptiadau canlynol yn berthnasol –

Adran 40 – Diogelu Data

Dan adran 40(2) Deddf Rhyddid Gwybodaeth 2000. Mae'r wybodaeth y gofynnir amdani yn ddata personol sy'n ymwneud â thrydydd parti, a byddai datgelu’r wybodaeth hon yn mynd yn groes i un neu fwy o'r egwyddorion diogelu data a nodir yn Rheoliad Cyffredinol y DU ar Ddiogelu Data (GDPR y DU) a Deddf Diogelu Data 2018.

Yn benodol, ni fyddai datgelu’r wybodaeth hon yn deg, yn gyfreithlon nac yn dryloyw, gan na fyddai’r unigolion dan sylw yn disgwyl yn rhesymol i’w data personol gael ei ryddhau mewn ymateb i gais Rhyddid Gwybodaeth. Rydym wedi ystyried y cydbwysedd rhwng budd y cyhoedd mewn perthynas â thryloywder a hawliau'r unigolion dan sylw, ac rydym wedi dod i'r casgliad bod yr esemptiad yn berthnasol.

Cwestiwn 5
Ni chafwyd unrhyw wybodaeth arall gan y Contractwr.
Cwestiwn 6
Cyfrifoldeb y contractiwr yw hyn.
Cwestiwn 7
Dyma’r tro cyntaf i ddulliau angheuol gael eu defnyddio yn y lleoliad hwn hyd y gŵyr y rhai sy’n cwblhau’r cais Rhyddid Gwybodaeth hwn. Nid oes cofnodion o werthusiadau ar wahân i’r Arolwg a gynhaliwyd ac a dderbyniwyd gan ein Contractwr.
Cwestiwn 8
Mae laserau a dychrynwyr llaw hefyd wedi cael eu defnyddio ar y safle fel rhan o’r gwaith hwn o reoli adar. Nid yw dyluniad y depo yn caniatáu i ni ddefnyddio rhwydi na phigau.
Cwestiwn 9
Ni chafwyd unrhyw werthusiadau ychwanegol o effeithiolrwydd dyfeisiau llaw.


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

